

He ngohe aromatawai ā-roto Pūtaiao 2.1B v1 mō te Paerewa Paetae 91766
TĀ TE KAIAKO WHĀRANGI

Ngohe Aromatawai: Ka mate te kauri, ka tangi te iwi
Paerewa Paetae Pūtaiao 91766: Te whakahāngai huatau koiora ki tētahi rauropi whakahirahira ki te Māori
Aronga: Pūtaiao 2.1B v1
Whiwhinga: 4

Te Horopaki 
Hei te ngohe nei ka whakaputa koe i te pūrongo e tautuhi ana i te nui o te kauri ki te Māori me tētahi rautaki hei pēhi, hei ārai i te mate kauri, e aro ana ki ngā tikanga pūtaiao me te mātauranga Māori.

Ka tūhura koe i ngā huatau koiora me ngā huatau taiao o te kauri me te rauropi hekaheka hoki e puta ai te mate kauri. Ka tūhura hoki koe i te wāhi ki te mātauranga Māori o te kauri hei āwhina i te pēhanga me te āraitanga i taua mate nei.

Ka aromatawaingia tō kōtuitui i ngā huatau koiora me ngā huatau o te mātauranga Māori hei whakaputa i te rautaki e tino kitea ai te hua o te whakaurunga o te mātauranga Māori ki ngā tikanga hei pēhi, hei ārai i taua mate nei.

Hei Mahi
1. Ka tūhura i ngā huatau koiora me ngā huatau taiao o te kauri me te rauropi hekaheka e puta ai te mate kauri.
2. Ka tūhura i te pānga o te mate kauri ki te rākau ake me te hurihanga ora.
3. Ka tūhura i te nui o te kauri ki te Māori me te mātauranga Māori o taua rākau.
4. Ka torotoro i ngā tikanga hei pēhi, hei ārai i te mate e ai ki ngā take pūtaiao me ō te ao Māori.
5. Tirohia ngā rauemi pēnei:
https://www.kauridieback.co.nz/science-and-research/understanding-the-disease/

https://www.kauridieback.co.nz/science-and-research/controlling-the-disease/

https://www.mpi.govt.nz/protection-and-response/long-term-pest.../kauri-dieback/

treecouncil.webfolio.co.nz/get-the-facts-about-kauri-dieback-with-our-science-faq/
Clarke, Alan, The Great Sacred Forest of Tāne: Te Wao Tapu a Tāne, Raupō 2007
Foster, Tony, Plant Heritage New Zealand: Te whakapapa o ngā rākau – Interpreting the special features of native plants, Penguin 2008
6. Tātarihia ngā raraunga o ngā mahi tūhura.
7. Kōtuituihia aua kōrero kia takoto mai hei pūrongo, hei mahere. 
8. Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou ko te kaiako te roanga o te wā e tutuki ai ngā mahi katoa.

Taunakitanga: Pūtaiao 91766 Ka mate te kauri, ka tangi te iwi
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakahāngai i ngā huatau koiora ki ngā mahi a te Māori e pā ana ki tētahi rauropi, arā:
· ka whakaahua i ngā mahi a te Māori e pā ana ki taua rauropi
· ka tautohu i ngā huatau koiora e whai pānga ana.

Hei tauira:
Kua tautohu, kua whakaahua i te tikanga Māori i hira ai te kauri ki te Māori.
Kua tautohu, kua whakaahua i te whanaungatanga o te tikanga Māori ki te huatau koiora o te kauri.
Kua tautohu i ngā tikanga Māori hei āwhina i te pēhi me te ārai i te mate kauri.
	Ka whakataurite i ngā huatau koiora ki ngā mahi a te Māori.

Hei tauira:
Kua whakamārama i te tikanga Māori i hira ai te kauri ki te Māori.
Kua whakamārama i te whanaungatanga o te tikanga Māori ki te huatau koiora o te kauri. 
Kua āta tautohu i ngā tikanga Māori hei āwhina i te pēhi me te ārai i te mate kauri.

	Ka kōrero mō ngā pānga o ngā mahi a te Māori me ngā huatau koiora.

Hei tauira:
Kua matapaki i te tikanga Māori e hira ai te kauri ki te Māori.
Kua matapaki i te whanaungatanga o te tikanga Māori me ōna pānga ki te mātauranga pūtaiao, arā, te huatau koiora o te kauri. 
Kua parahau i te hua o ngā tikanga Māori hei āwhina i te pēhi me te ārai i te mate kauri.








